
Imam Muhamed Sytari
Myfti i Zonës Shkodër

DËShMItARË tË NjË xhuMAje hIStoRIke!

Fjala e Muajit Fjala e Muajit

Subhanallah! Të gjithë ne e kemi 
pritur prej kohësh këtë ditë të 
shënuar. Ndoshta shumë kush 

nga ne mund të mos e ketë menduar fare 
që do të ishte një ditë si kjo, ku ne ta 
shihnim bashkërisht xhaminë e Plumbit 
në këtë madhështi, që në fakt është 
madhështia e zanafillës së saj. 

Por, para se të kthehemi tek zanafilla 
e xhamisë së Plumbit, më lejoni të tërheq 
vëmendjen drejt një ajeti kur’anor, të cilin 
e lexojmë çdo javë, si një porosi e shenjtë 
e Pejgamberit tonë (a.s), e që në fakt 
është një mësim shumë i rëndësishëm për 
të gjithë ne; për baballarët, për djemtë e 
rinj, për çdo individ musliman.

Allahu (xh.sh) përjetëson në kur’anin 
famëlartë një ngjarje të çuditshme. Një 
pejgamber i madh, prej më të mëdhenjve 
të historisë së njerëzimit, Hz. Musa (a.s), 
që bëhet nxënës i një personazhi, të cilin 
Allahu (xh.sh) e cilëson si: "një rob nga 
robërit Tanë", e që ne e njohim, si: Hizri 
(a.s), e që gjatë rrugëtimit të tyre ndalen 
tek muri i dy jetimëve. Muri i dy jetimëve 
është krahasimi më i bukur për realitetin 
e ditëve tona. Është krahasimi më i 
përshtatshëm për xhaminë e Plumbit. 
krejt historia jonë, e kësaj xhamie dhe e 
simbolikës së saj, mbajnë frymën përpara 
këtij ajeti të madhnueshëm, të cilin 
Myftiu jonë i madh, Sali efendi ferhati, 
e përkthen në këtë mënyrë: “Sa për murin 
ai qe pronë e dy djemve jetim në qytet, 
babai i të cilëve ishte një njeri i drejtë", 
njeri i mirë, njeri rregullues..!

Të kthehemi pas në kohë në vitin 1775, 
kur ndërroi jetë themeluesi i pashallëkut 
të Shkodrës, Mehmet Pashë Plaku, 
personit të cilit i atribuohet xhamia 
e Plumbit e për të cilin mësojmë nga 
kryemyftiu i fundit i Shqipërisë, Hoxha 
i nderuar, H. Esat Myftija. 

Ai thotë se: "varri i Pashait të madh 
ndodhet në këndin jugperëndimor, lidhur 
me xhaminë". Një gjurmë e vjetër, një 
gjurmë madhështore! Shekuj e shekuj 

që nuk e prishën dot këtë gjurmë! Sa e 
sa xhami janë prishur dhe shkatërruar në 
vendin tonë gjatë këtyre tre shekujve? 
Sa e sa objekte madhështore, njëri më 
i bukur se tjetri, janë prishur dhe janë 
shkatërruar në këtë tokë, gjatë këtyre 
shekujve!? E çuditërisht, kjo xhami i ka 
përballuar të gjitha furtunat!

A nuk e keni pyetur veten se, çfarë 
misteri ka kjo xhami? Çfarë misteri ka në 
emrin e Mehmet Pashë Plakut dhe çfarë 
sirri ka në duatë e atyre besimtarëve të 
panumërt që transportojnë gurët për 
ndërtimin e kësaj xhamie me kilometra 
e kilometra?! Të gjithë në varg për të 
ndërtuar një Shtëpi, si të ishin bijtë e Hz. 
Ibrahimit (a.s), i cili përpiqej me të birin, 
Ismailin (a.s), për të ndërtuar Qaben e 
madhnueshme. Ndoshta, Allahu (xh.sh) e 
bëri këtë tokë, këtë vend dhe këtë xhami 
të shtrenjtë për të gjithë ne, një Qabe të 
vogël për të gjithë shqiptarët, një pikë 
referimi dhe një cak të rimëkëmbjes 
shpirtërore e rimëkëmbjes së vërtetë të 
muslimanëve deri në ditën e fundit!

Shpesh e kam pyetur veten, se çfarë 
është ky sekret i madh i kësaj xhamie 
dhe i këtij emri të nderuar? “Xhamia 
mbretneshë mbi të gjitha simotrat e saj”, 
siç shkruan Lec Shllaku në një nga veprat 
e tij. 

kthehemi tek ajeti kur’anor: “Babai i 
tyre ishte njëri i drejtë", ishte njeri i mirë. 
Ibn Abasi thotë: "Allahu e ruajti pasurinë 
e tyre, për hatrin e atij prindi të mirë", e 
për të cilin thuhet se: "distanca ndërmjet 
tij dhe dy jetimëve ishte shtatë brezni!" 
Allahu Ekber!

A nuk është një nxitje nga kur’ani 
famëlartë që gjithsecili prej nesh ta 
marrë veten e tij në konsideratë dhe 
ta dijë fare mirë se ajo çfarë punojmë 
sot dhe ajo çfarë i drejtohemi me 
përkushtimin e zemrës Allahut (xh.sh), 
do ta ketë rrezatimin e mirë edhe shtatë 
brezni më pas? Do të bëhet gjithësecili 
prej nesh jo vetëm ndërtues, paqtues e 
i drejtë në tokën, kohën e realitetin e 
tij, por e mira e tij do të përhapet si një 
dallgë e butë dhe bekuese edhe për ata 
që vijnë.

Të dashur dhe të shtrenjtë! 
Para dy ditësh dëgjova një fjalim 

madhështor të presidentit turk, 
Shkëlqesisë së Tij, z. Tajjip Rexhep 
Erdoğan, që tregoi për një episod nga jeta 
e Sulltan yavuz Selim Hanit. Ai sundoi tetë 
vite, por në harkun e këtyre tetë viteve 
e zgjeroi hapësirën e madhe të hilafetit 
tonë të lavdishëm Osman, më shumë se 
dyfish e më tepër se paraardhësit e tij. 

gjatë një ekspedite për çlirimin e 
Misirit (Egjiptit) kaluan pranë një zone të 
madhe me kopshte dhe vreshta. Sulltani 
mendoi: “Po sikur ushtarët e mi të kenë 
marrë ca fruta pa lejen e të zotëve të 
këtyre kopshteve?”. E ndaloi ushtrinë, 
thirri again e jeniçerëve dhe nxori një 
ferman, ku kërkonte që të kontrolloheshin 
çantat e të gjithë ushtarëve se, mos kishte 
ndonjë frut të marrë pa leje. Erdhi agai 
dhe tha, se çantat e tyre janë të pastra! 
Asnjë ushtar nuk kishte prekur qoftë edhe 
një mollë të vogël. Çfarë tha Sulltani i 
madh? Iu drejtua Allahut (xh.sh) me një 
lutje zemre, duke i thënë: “ zoti im, unë të 
falënderoj shumë që ma bëre këtë mirësi, 
që të kem një ushtri me njerëz që nuk e 
hanë haramin!” 

E pastaj iu drejtua agait të jeniçerëve 
duke i thënë: “Sikur ushtarët e mi të kishin 
marrë qoftë edhe një mollë të vetme, do 
ta kisha kthyer pas këtë ekspeditë, sepse 
ushtria që ha haramin nuk mund të ketë 
sukses në çlirimin e tokave!”

Po ndalem tek fjala e Presidentit, të 
cilit i jemi mirënjohës deri në ditën e 
fundit. Po ndalem tek fjala e këtij Burri 
të madh, të cilin e shoh pjesë të kësaj 
historie që e përmend kur’ani famëlartë, 
si një Hizr (a.s), i cili vjen me urdhrin e 
Allahut (xh.sh) për të ruajtur një amanet 
të madh të shekujve, me mirësinë e 
baballarëve tanë, për të shpëtuar ca 
jetimë të ngelur të vetmuar nga pjesa 
tjetër e botës islame. Po ndalem tek fjala 
e tij dhe po kthehem te gjithësecili nga 
ju duke e parë veten në pasqyrë. 

"Ajo ushtri, ushtarët e së cilës 
ushqehen haram, nuk e meritojnë 
çlirimin", as mbarësinë, as suksesin!

kjo është thirrje për të gjithë ne! Është 
thirrje për qeverinë tonë, është thirrje 

për klasën tonë politike, për myftilerët 
e për krejt njerëzit!

kini frikë Allahun (xh.sh), sepse 
harami e shkatërron bekimin dhe 
mbarësinë e Allahut në jetë! kini frikë 
zotin sepse një gjë e cila ndërtohet e 
përzier me haram, nuk mund të ketë 
sukses dhe mbarësi! Argumenti më i 
madh dhe më i mirë, është fakti që këtë 
xhami dhe këtë vend të shenjtë në tokë, e 
ka ruajtur Allahu (xh.sh) për sinqeritetin 
e paraardhësve tanë!

Dërgon zoti i gjithësisë një burrë të 
madh, burrin më të madh të historisë 
së kësaj kohe, për të kontribuar ai dhe 
qeveria e tij, për ta rimëkëmbur këtë 
vend. Subhanallah! A nuk ju duket 
paksa mistike? A nuk ju duket gati-gati 
e mrekullueshme dhe e habitshme, 
njëkohësisht?!

Allahu (xh.sh) e ruan të mirën, hallallin 
dhe të pastrën! E ruan me duart e atyre 
që punojnë me hallallin dhe i frikësohen 
Allahut (xh.sh) duke përhapur të mirën të 
mbështetur te historia e tyre, te tabani i 
tyre e te baballarët e tyre! 

kjo është dija më e mirë për 
gjithësecilin nga ne. Mos të heqë dorë 
nga tabani jonë! 

Të dashur dhe të shtrenjtë! 
Mos t'i presim në besë baballarët 

tanë. Mos ta shesim fenë tonë, namusin, 
harmoninë, qytetarinë, vëllazërinë, 
hallallin tonë, për disa thirrje të reja 
bashkëkohore, të cilat janë të përziera jo 
me haram, por me harame të pafundme. 
këtë e dëshmojmë dhe e shohim çdo ditë.

E gjithë historia e kësaj xhamie të 
madhnueshme dhe e këtij shpirti të 
pastër qelibar, që përhapet në shekuj 
në këtë tokë dhe në këtë vend, kufizohet 
me fjalën e madhe të Pejgamberit (a.s) 
drejtuar Hz. Ebu Bekrit në shpellën 
e vogël, ku fshiheshin nga mushrikët 
idhujtarë që i ndiqnin këmba-këmbës: 
“Mos u dëshpëro se, Allahu është me 
ne!". Allahu është me ne!. 

Po ne a jemi me Allahun? Allahu është 
me ne, Allahu (xh.sh) është me robin e 
Tij. Mirëpo, robi i Tij, ku është? 

Ta përfundoj hytben e kësaj xhumaje 
me thesarin e dy jetimëve. Në atë thesar 
kishte një pasuri shumë të madhe, e cila 
na përket edhe ne! Është një pasuri të 
cilën duhet ta marrim sot me vete dhe 
të largohemi drejt shtëpive tona me këtë 
bekim. Në tefsirin e Imam Begaviut, teksa 
flet për thesarin e fshehur, zotnia e tij na 
sjell fjalën e Hz. Abdullah ibn Abasit, i 
cili thotë se ai thesar i fshehur: ishte një 
pllakë e madhe prej floriri, në të cilën 
shkruhej: E çuditshme me atë njeri, që 

e di mirë, se do të vdesë dhe gëzohet 
në këtë botë! E çuditshme me atë njeri, 
që e di shumë mirë se do të japë llogari 
para duarve të Allahut, se si hutohet në 
këtë botë! E çuditshme me atë njeri, që e 
di mirë se rizku i tij është garantuar tek 
Allahu (xh.sh), se si rropatet pas tij në 
këtë botë! E çuditshme me atë njeri, që 
e beson kaderin, se si lodhet e lodhet në 
këtë botë. E çuditshme me atë njeri, që e 
di më së miri, se kjo botë do të shuhet një 
ditë, se si qetësohet dhe rehatohet në të?!

Dhe në fund shkruante “La-ilahe il-
lallah Muhamedun Resulullah” dhe nga 
ana tjetër e asaj pllake të madhe floriri, 
shkruhej: unë jam Allahu! Nuk ka zot 
tjetër përveç Meje! unë jam i vetëm! Nuk 
kam shok!..."

Atë që ne themi çdo ditë. La-ilahe il-
lallah! Një zot i vetëm i kësaj gjithësie, që 
është i pashoq, e të gjithë janë robërit e Tij 
dhe ne jemi nevojtarë për madhninë e Tij.

 “E kam krijuar të mirën dhe të keqën. 
I lumi ai që e kam krijuar për të mirën 
dhe e kam shpërndarë atë para duarve 
të tij. Dhe i mjeri ai që e kam krijuar për 
të keqen dhe e kam shpërndarë atë para 
duarve të tij!”, - përfundon transmetimi 
i Hz. Abdullah ibn Abasit dhe me të edhe 
hytbeja e kësaj xhumaje!

I lutem Allahut (xh.sh) që të na bëjë 
prej atyre që dëgjojnë fjalën dhe veprojnë 
më të mirën e saj. I lutem Allahut (xh.sh), 
që të jetë kjo ditë dëshmie, jo thjesht cak 
i një xhumaje të shumëpritur, një moment 
në të cilin ne reflektojmë për t’u kthyer 
nga zoti jonë, për t’u kapur pas dritës së 
fesë së Tij të madhnueshme islame, për 
të mos lënë pas krahëve dhe pas duarve 
historinë tonë, tabanin tonë, personazhet 
tonë të lavdishëm, të cilët ishin burra të 
mirë e të drejtë!

E ndoshta për sekretet e lutjes së tyre 
ne jemi këtu ku jemi. Ndoshta për thirrjet 
e përkushtimit të tyre Allahu (xh.sh) na 
ka dhënë këtë mbarësi e këto bekime 
të papërshkrueshme. I lutemi Allahut 
(xh.sh) të na bëjë prej atyre që e ruajnë 
amanetin e Allahut dhe e trashëgojnë 
tek ata që vijnë, për t’u ruajtur e mira 
dhe drita e kësaj thirrje të begatë islame 
brez pas brezi në këtë tokë dhe në këtë 
vend, për t’u trashëguar kjo harmoni, 
kjo vëllazëri dhe kjo frymë e besimit në 
mesin e shqiptarëve. 

zoti im! Ne të falënderojmë që na bëre 
muslimanë dhe na bëre nga ata që të 
drejtohen çdo ditë me: “Ijake nabudu ve 
Ijake nestein!” – (vetëm Ty të adhurojmë 
dhe vetëm nga Ty ndihmë kërkojmë)

O Allah, të falënderojmë që na bëre 
dëshmitarë të triumfit të besimit e na 
bëre dëshmitarë të rimëkëmbjes së kësaj 

feje të madhnueshme islame në tokën 
tonë e në vendin tonë. O Allah, na bëj prej 
atyre që ke vendosur të mirën në duart 
e tyre dhe prej saj përfiton gjithësia! O 
Allah, ne të lutemi Ty, na bëj çelësa të 
së mirës, na bëj drynj të së keqes, na 
bëj prej atyre që punojnë ditë-natë për 
lartësimin e vlerave të këtij Islami në 
mesin e njerëzve. Na bëj garanci dhe 
siguri për këdo që është në mesin tonë, 
për t’u përhapur e mira e këtij Islami 
në mesin e njerëzve, për t’u përhapur 
hallalli në këtë shoqëri e për t’u ruajtur 
kjo shoqëri dhe njerëzit e saj nga devijimi 
dhe shthurja. 

Ja Rab, ne të lutemi Ty për hatrin e 
atyre që nuk janë më sot në mesin tonë 
e që kishin një sirr të madh me dashurinë 
Tënde, që kishin një mister të madh me 
Madhërinë Tënde. Ja Rab, ruaje këtë rini 
nga devijimi dhe shthurja dhe udhëzoji 
drejt dritës Tënde, drejt dashnisë Tënde, 
drejt udhëzimit në atë që është më e mira 
për këtë botë, më e mira për të ardhmen! 
O Allah, ne të lutemi Ty që mëshira Jote 
të përfshijë në këto momente të gjithë 
ata burra të mirë e nëna shamibardha, 
të cilat ndër shekuj na mëkuan me këtë 
besim të pastër islam. 

O Allah, mëshiroje robin Tënd të mirë, 
Mehmet Pashë Plakun. Mëshiroje robin 
tënd të mirë Hafiz Esat Myftinë e robin 
tënd të mirë Hafiz Sabri koçin. Mëshiroji 
të gjithë ata burra e djem të rinj, nana 
e vajza të reja, që përgjatë shekujsh u 
përkushtuan me thirrjen e teuhidit, duke 
e ruajtur borxhin e udhëzimit në zemrën 
e tyre, dhe duke e dëshmuar me njëri-
tjetrin derisa mbërritëm dhe erdhëm në 
këtë ditë. 

O Allah, përhape dritën e kësaj dite 
dhe mirësinë e saj, sa të jetë jeta, të 
trashëgohet e mira në mesin tonë, e të 
përhapet drita e udhëzimit Tënd. O Allah, 
pranoje këtë të xhuma dhe shpërbleji të 
gjithë ata që kanë kontribuar për të pasur 
sot, këtë Bajram të madh. Shpërbleji të 
gjithë ata, të cilët kanë dhënë qoftë një 
qindarkë nga pasuria e tyre, nga toka e 
tyre, nga djersa e tyre, nga mundi i tyre, 
për të na gëzuar të gjithë së bashku me 
këtë mirësi të madhe dhe me këtë Bajram 
zemrash. 

O Allah, ruaje Shkodrën, Shqipërinë 
dhe njerëzit e tyre nga çdo e keqe dhe 
ligësi. Bekoje tokën tonë dhe njerëzit e saj 
sa të jetë jeta, që të jetojmë e të shijojmë 
mirësitë Tuaja, ditë pas dite e moment pas 
momenti, si një bekim që nuk ndërpritet 
e si thirrje për të qëndruar në besën 
Tënde e në besën e Pejgamberit (a.s).

(Hytbeja e xhumasë e mbajtur  
në xhaminë e Plumbit, më 30 maj 2025)

Ndoshta, allahu (xh.sh) e bëri këtë tokë, këtë vend dhe këtë 
xhami të shtrenjtë për të gjithë ne, një Qabe të vogël për të 
gjithë shqiptarët, një pikë referimi dhe një cak të rimëkëmbjes 
shpirtërore e rimëkëmbjes së vërtetë të muslimanëve deri në 
ditën e fundit!

VakëF

MyftIu I ShkoDRËS: “xhAMIA e PLuMBIt, NjË ËNDËRR e BËRË ReALItet!”

MeSaZhi i xhuMaSë

IMAMI ShqIPtAR I ShtutgARtIt:  
“kjo fé Nuk PËRhAPet Me DhuNË!”

Ditën e enjte, më 8 maj 
2025, u zhvillua ceremonia 
zyrtare e inaugurimit të 

Xhamisë së Plumbit në Shkodër, një 
prej monumenteve më të rëndësishme 
të trashëgimisë kulturore dhe fetare 
islame në Shqipëri. kjo ngjarje shënon 
përfundimin e një procesi të gjatë 
restaurimi, të mundësuar falë financimit 
dhe mbështetjes së qeverisë turke, 
nëpërmjet Drejtorisë së Përgjithshme 
të vakëfeve (TDv).

Në këtë ceremoni të veçantë morën 
pjesë figura të larta nga jeta fetare, 
diplomatike dhe institucionale, ndër 
ta Myftiu i Shkodrës, Imam Muhamed 
B. Sytari, ambasadori i Republikës së 
Turqisë në Tiranë, z. Tayyar kağan Atay, 
kryetari i Bashkisë së Shkodrës, z. Benet 
Beci, si dhe deputetë, përfaqësues të 
shoqatave kulturore e fetare, përfaqësues 
të institucioneve të ndryshme, qytetarë 

dhe besimtarë nga Shkodra dhe më gjerë.
gjatë fjalës së tij, Myftiu Sytari 

falënderoi të gjitha institucionet që 
kontribuuan në restaurimin e xhamisë, 
duke theksuar se ky objekt është një 
dëshmi historike e bashkëjetesës 
ndërfetare dhe trashëgimisë shpirtërore 
të Shkodrës. Ai theksoi rëndësinë e 
kthimit të xhamisë në funksion si vend 
adhurimi dhe reflektimi për besimtarët.

Ambasadori turk, z. Atay, u shpreh 
se Xhamia e Plumbit është një simbol 
i lidhjeve të forta historike e kulturore 
mes Shqipërisë dhe Turqisë.

Ndërsa kryebashkiaku Beci vlerësoi 
rëndësinë e restaurimit të monumenteve 
të tilla si pjesë e identitetit dhe kujtesës 
historike të qytetit të Shkodrës.

“Xhamia e Plumbit, një nga 
monumentet më të rralla të trashëgimisë 
sonë kulturore, është rikthyer më e bukur 

se kurrë më parë.
E restauruar me kujdes dhe pasion, 

kjo perlë arkitekturore tani qëndron 
hijerëndë pranë kalasë së Rozafës, në 
zemër të zonës historike të Shkodrës.

Një simbol i historisë, kulturës dhe 
bashkëjetesës që na bën krenarë si 
qytet!”, ka qenë mesazhi i kryetarit të 
Bashkisë Shkodër, z. Beci.

ceremonia simbolike e prerjes së 
shiritit, kulmoi me fjalën dhe urimin 
virtual nga Ankaraja e Presidentit të 
Republikës së Türkiyes, ShTz. Rexhep 
Tajjip Erdogan.

Xhamia e Plumbit, e ndërtuar në 
shekullin XvIII nga Mehmet Pasha 
Bushati, është një nga objektet më 
të njohura të trashëgimisë osmane 
në Ballkan. Restaurimi i saj i rikthen 
Shkodrës një thesar të çmuar arkitektonik 
dhe shpirtëror.

Në kuadër të aktiviteteve 
të larmishme, që Myftinia 
Shkodër po realizon në 

atmosferën e begatë të 35 vjetorit 
të rimëkëmbjes së Thirrjes Islame 
në qytetin e Shkodrës, me ftesë të 
Myftiut, Imam Muhamed B. Sytari, 
ditën e xhuma, më 23 maj 2025, i ftuar 
për të mbajtur hytben e xhumasë para 
besimtarëve muslimanë të Shkodrës, 
ishte i nderuari, H. Rexhep ef. Sulejmani, 
imami i Qendrës Islame Shqiptare në 
Shtutgart të gjermanisë.

“Nuk ka gjë më të mirë se sa përhapja e islamit nëpërmjet 
moralit të dëshmuar, pra ta mbajmë moralin e islamit dhe 
të jemi të palëkundur në këtë drejtim duke u bërë dëshmitar 
të vlerave islame në përditshmërinë tonë, me vepra më 
shumë se sa me fjalë”.

ka besimi në jetën e individit, ku ndër 
të tjera theksoi: “Me dobësimin e imanit 
shfaqen fenomene negative të dëmshme 
në shoqëri”. Poashtu ai vuri theksin te 
domosdoshmëria e të qenurit të matur 
në fé, ku ndër të tjera tha: “Duhet të 
distancohemi nga nxitimi në adhurim 
dhe duhet të jemi të qëndrueshëm e të 
thjeshtë në jetën e përditshme”.

Ai tha: “Nuk ka gjë më të mirë se sa 
përhapja e Islamit nëpërmjet moralit 
të dëshmuar, pra ta mbajmë moralin e 
Islamit dhe të jemi të palëkundur në 

gjatë hytbes së tij, imami i nderuar 
u ndal te disa mesazhe me vlerë për të 
sotmen dhe të ardhmen e shoqërisë 
islame, rinisë në veçanti. Ndër të tjera 
ai theksoi, se: “kjo fé nuk përhapet 
me dhunë! Sot kemi shumë Hasanë e 
Hysenë, Hatixhe e fatime, por sa jemi 
muslimanë të shëndoshë?” – tha ndër 
të tjera ai.

Më pas, vuri theksin te rëndësia që 

këtë drejtim duke u bërë dëshmitar të 
vlerave islame në përditshmërinë tonë, 
me vepra më shumë se sa me fjalë”.

Mesazhet e hytbes së kësaj xhumaje 
u regjistruan edhe nga mediat lokale të 
Shkodrës, të cilat i bënë jehonë hytbes 
së xhumasë të mbajtur në këtë ditë të 
begatë nga imami i Qendrës Islame 
Shqiptare në Shtutgart të gjermanisë, 
H. Rexhep Sulejmani.

Kjo fé nuk përhapet me dhunë! Sot kemi 
shumë Hasanë e Hysenë, Hatixhe e Fatime, 
por sa jemi muslimanë të shëndoshë? 

“

Në Haxh, çdo vit 
tubohen miliona 

njerëz që vijnë nga vise të 
afërta e të largëta. Aty 
takohen njerëz të racave 
të ndryshme, gjuhëve të 
ndryshme, zakoneve të 
llojllojshme, karaktereve 
dhe sjelljeve të ndryshme.

Gjatë Haxhit dhe 
qëndrimit në Haxh, me 
sjelljet e mira që porosit 
Islami, njeriu kënaqet duke 
i vizituar vendet e shenjta 
dhe duke u njohur mes 
njerëzve të viseve anembanë 
botës.

Haxhiu, poashtu ndjen 
kënaqësi të pamasë, 
meqë gjen mikpritjen e 
mrekullueshme të vendasve, 
kështu që e kryen me plot 
kënaqësi këtë ibadet të 
madh.

“

“

h. vehbi s. gavoçi
(1923 - 2013)

(Nga libri: Shtyllat e islami ose si e pse?)



nr. 5 (267) - maj, 2025 nr. 5 (267) - maj, 20256 7

ciViliZiM

NDIkIMI ARAB NË SIÇILI

Carlo treviso 
(Shkrimtar dhe producent amerikan)

kryeqyteti është i pajisur me dy dhurata: shkëlqimin dhe 
pasurinë. Përmban gjithë bukurinë reale dhe të imagjinuar 
që dikush mund të dëshirojë. Shkëlqimi dhe hijeshia 
zbukurojnë sheshet dhe fshatrat; rrugët dhe bulevardet janë 
të gjera, dhe syri verbohet nga bukuria e vendndodhjes së 
tij. është një qytet plot mrekulli, me ndërtesa të ngjashme 
me ato të kordobës, të ndërtuara me gurë gëlqerorë.

kur mendojmë për Siçilinë, 
shpesh na vijnë në mendje 
malet, deti, dielli dhe aroma 

e pasur e agrumeve dhe arancinive që 
skuqen. Por edhe mbiemrat që dëgjojmë 
çdo ditë mbartin jehonat e një të kaluare 
më të thellë.

Shumë prej tyre kanë rrënjë arabe, 
një trashëgimi e Emiratit të Siçilisë 
(827–1091), një epokë transformuese 
që formësoi gjuhën, bujqësinë, 
arkitekturën... dhe mbiemrat e ishullit.

Mbiemra si Ali, zappalà, Alamia, 
Bahloul, cassarà, ferlisi, Mursia dhe 
Rahal lidhen drejtpërdrejt me fjalë ose 
toponime arabe. Rahal, për shembull, 
do të thotë “fshat” ose “kamp i 
përkohshëm” në arabisht dhe mbetet 
në toponime si Rahal Maut (që sot njihet 
si Ramotta).

zappalà mund të rrjedhë nga fjala 
arabe zabbala, që do të thotë “të 
mbledhësh” ose “të pastrosh” – ndoshta 
e lidhur me profesione të zakonshme 
në atë kohë.

Me kalimin e kohës, disa mbiemra 
u latinizuan, duke ndryshuar pak 
nga pak shqiptimin, por duke ruajtur 
rrënjën e tyre origjinale. Emri Alfano, 
për shembull, mund të vijë nga al-fanān, 
që do të thotë “artist” ose “zanatçi”.

Nën sundimin arab, Siçilia u bë një 
vendtakim kulturash, ku arabët, të 
krishterët dhe hebrenjtë bashkëjetonin 
dhe ndikoheshin nga njëri-tjetri. ky 
bashkim krijoi një trashëgimi unike që 
ende dëgjohet në dialektet siçiliane, në 
gatimet, në arkitekturë... dhe po, edhe 
në mbiemra.

Të zbulosh një mbiemër arab në 
Siçili do të thotë të hapësh një dritare 
mbi një trashëgimi mijëvjeçare. Një 
histori shkëmbimi, përshtatjeje dhe 
mbijetese – e shkruar jo vetëm në gurë 
apo dorëshkrime, por edhe në emrat që 
mbajmë.

Nga 831 deri në 1091, ishulli i 
Siçilisë ishte pjesë e një mbretërie 
islame të lulëzuar. Emirati i Siçilisë 
(arabisht: Imārat Siqilliya), me 
kryeqytet Palermon, atëherë i njohur 
si Balarm, u bë një nga qendrat më të 
gjalla kulturore dhe politike të botës 
myslimane.

Në fund të shekullit XII, Siçilia 
kaloi nën sundimin e mbretërve 
normanë — sundimtarë të krishterë me 
prejardhje vikinge, të cilët e pushtuan 
ishullin, por zgjodhën të ruajnë dhe të 
përfshijnë administratën, arkitekturën 
dhe kulturën e sofistikuar islame që 
trashëguan.

kjo ndërthurje e jashtëzakonshme i 
dha jetë asaj që sot historianët e quajnë 
periudha “arabo-normane” — një epokë 
e artë bashkëjetese, ku komunitetet 
arabe, latine, greke dhe hebraike 
kontribuan të gjitha në lulëzimin 
kulturor të ishullit.

gjatë kësaj epoke të mrekullueshme, 
poeti arab Ibn Xhubajri vizitoi Palermon 
dhe shkroi: “kryeqyteti është i pajisur 
me dy dhurata: shkëlqimin dhe 
pasurinë. Përmban gjithë bukurinë 
reale dhe të imagjinuar që dikush 
mund të dëshirojë. Shkëlqimi dhe 
hijeshia zbukurojnë sheshet dhe 
fshatrat; rrugët dhe bulevardet janë të 
gjera, dhe syri verbohet nga bukuria e 
vendndodhjes së tij. Është një qytet plot 
mrekulli, me ndërtesa të ngjashme me 
ato të kordobës, të ndërtuara me gurë 
gëlqerorë. Një rrjedhë e përhershme uji 
nga katër burime përshkon qytetin. ka 
aq shumë xhami, sa është e pamundur 
të numërohen. Shumica prej tyre 
shërbejnë edhe si shkolla. Syri verbohet 
nga gjithë kjo shkëlqim.”

* - Djali i një emigranti siçilian, carlo treviso 
u rrit në Milwaukee, Wisconsin dhe u diplomua 
në columbia college chicago në drejtim filmi.

Përktheu nga anglishtja:
uejsi hamja

aktiVitete

PASDIte Me PËRjetIMe ShPIRtËRoRe NË xhAMINË MeS-MySeLIM, PoStRIBË

Ditën e xhuma, më 2 maj 
2025, pas faljes së namazit 
të iqindisë, Myftinia Shkodër 

organizoi një pasdite me përjetime 
shpirtërore në xhaminë Mes-Myselim, 
Postribë.

Në këtë aktivitet morën pjesë 
besimtarë të zonës, imamë, të rinj dhe 
të reja, etj.

Programi u hap me lexim nga kur’ani 
famëlartë nga njëra prej nxënëseve të 
mejtepit të Qendrës kulturore të fshatit 
Mes-Myselim, e pasuar nga fjala hyrëse 
e teologut Arben Halluni.

Më pas, të pranishmit i përshëndeti 
imami i xhamisë , H. fatmir Sula, duke 
falënderuar pjesëmarrësit dhe inkurajuar 
për ruajtjen e vlerave të përbashkëta 
shpirtërore.

Ligjëratën kryesore të kësaj pasditeje 
e mbajti Myftiu i Shkodrës, Imam 
Muhamed B. Sytari. Në fjalën e tij, ai u 
ndal veçanërisht te rëndësia e lutjes në 
jetën e një besimtari, duke e cilësuar atë 
si “trurin e adhurimit”.

Ai theksoi se adhurimi ndaj Allahut 
(xh.sh) duhet të burojë nga zemra dhe 
të jetë i vetëdijshëm, duke kuptuar 
thellësisht pse i drejtohemi zotit 
fuqiplotë me namaz, agjërim dhe 
vetëpërmbajtje.

“…Islami kërkon që njeriu të rritet 
çdo ditë në marrëdhënien e tij me zotin. 

zemrat e ngurta përmenden në kur’an, 
por si mund ta çlirojmë zemrën nga 
ngurtësia? Përmes dashurisë për Allahun 
(xh.sh) dhe përkushtimit të sinqertë ndaj 
Tij…”, theksoi ndër të tjera Myftiu Sytari.

Në fund të aktivitetit, nxënësit e 
mejtepit prezantuan një program me 
ilahi dhe recitime fetare, duke i dhënë 
një atmosferë të veçantë pasdites.

Aktiviteti u mbyll me një koktej 
të organizuar për pjesëmarrësit dhe 
shpërndarjen e librit “Bindja ndaj 
Allahut dhe të Dërguarit të Tij”, të autorit 
të njohur Hoxhë Osman Nuri Topbash.

Ditën e hënë, më 5 maj 2025, 
përfaqësues të Drejtorisë të 
Përgjithshme të fondacioneve, 

pranë Ministrisë së kulturës dhe Turizmit 
të Turqisë zhvilluan një vizitë pune në 
Myftininë e Shkodrës.

Miqtë nga Turqia u pritën nga teologu 
Arben Halluni dhe administratori z. 
Saimir Dritareti.

gjatë takimit z. Halluni falënderoi 
miqtë e nderuar për kontributin e madh 
dhe të vyer që Drejtoria e fondacioneve 
ka dhënë për restaurimin e plotë të 
xhamisë së Plumbit, një investim madhor 
dhe me vlerë historike për Myftininë e 
Shkodrës dhe për komunitetin Mysliman 
të Shqipërisë.

Nga ana e tij, përfaqësuesi i 
fondacionit, z. Ismet kadioglu lajmëroi z. 
Halluni se në kuadër të 101 restaurimeve 
që ky fondacion ka zhvilluar në mbarë 
botën, sipas një protokolli shtetëror, me 
datën 8 maj 2025, të gjitha këto vepra 

do të inaugurohen në mbarë botën dhe 
në praninë virtuale dhe urimeve të 
Presidentit të Turqisë, Shkëlqesisë së 
tij, z. Rexhep Tajjip Erdogan.

Nga ana e tij, teologu Arben Halluni 
falënderoi përkushtimin e Drejtorisë të 
Përgjithshme Shtetërore të fondacioneve 
Turke si dhe firmën zbatuese për të arritur 

PËRfAqËSueS tË DRejtoRISË tË PËRgjIthShMe ShtetËRoRe 
tË foNDACIoNeve tË tuRqISË vIzItojNË MyftININË ShkoDËR

këtë ditë të gëzueshme për besimtarët 
dhe mbarë komunitetin.

Në lidhje me detajet e hollësishme të 
ceremonisë protokollare të përfundimit 
të punimeve për restaurimin e plotë të 
xhamisë së Plumbit, Myftinia Shkodër do 
ketë një lajmërim tjetër zyrtar.

Ditën e hënë, më 6 maj 2025, 
Myftiu i Shkodrës, Imam 
Muhamed B. Sytari, i shoqëruar 

nga këshilltarë dhe pjestarë të stafit të 
Myftinisë Shkodër, zhvilloi një inspektim 
përmbyllës në kantierin e përurimit të 
punimeve të restaurimit të xhamisë së 
Plumbit.

Pas lajmërimit zyrtar nga Ankaraja për 
caktimin e datës 8 maj 2025, si ditën e 
zhvillimit të ceremonive zyrtare të prerjes 
së shiritit të 101 objekteve të restauruara 
në mbarë botën, me mbarësinë dhe 
bekimet e Allahut të Madhëruar, ditën 
e enjte, më 8 maj 2025, në orën 12.30 
nis edhe ceremonia zyrtare e prerjes së 
shiritit me rastin e përurimit protokollar 
të xhamisë së Plumbit.

kjo ceremoni, e cila është në vazhdën 
e një vargu eventesh të ngjashme në 
shumë vende të botës, sipas një protokolli 
të parashikuar nga donatori, do të 
kulmojë me përshëndetjen e Presidentit 
të Türkiyes, Shkëlqesisë së Tij, z. Rexhep 
Tajjip Erdogan, i cili do të urojë paralelisht 
disa prej këtyre ceremonive të mëdha, që 
Drejtoria e Përgjithshme e fondacioneve, 

MyftIu I ShkoDRËS PRItI NË NjË tAkIM tË PËRzeMËRt MyftIuN e BuRSËS

8 MAj 2025, DItA e PËRuRIMIt PRotokoLLAR tË xhAMISË SË PLuMBIt

pranë Ministrisë së kulturës dhe Turizmit 
të Türkiyes që zhvillon në disa vende të 
botës.

Është mirësi e madhe, që xhamia e 
Plumbit është përzgjedhur që të jetë në 
listën e kësaj përkujdesjeje të veçantë 
të qeverisë turke, përkujdesje e cila i 
dhuron sot, Myftinisë së Shkodrës dhe 
mbarë Shqipërisë një objekt me histori 
të veçantë të trashëgimisë shpirtërore, 
të meremetuar dhe të kuruar me 
përkujdesje të veçantë, për t’u kthyer në 
një destinacion të shumë dëshiruar për 
bashkësinë muslimanë dhe për të gjithë 

vizitorët nga mbarë bota.

Myftiu i Shkodrës shprehu edhe 
njëherë falënderimet e tij për shtetin 
turk dhe ekipin e madh të inxhinierëve, 
ndërtuesve dhe punëtorëve që kanë marrë 
pjesë me shumë durim dhe përkushtim 
për restaurimin e xhamisë së Plumbit.

Me këtë rast, Myftinia Shkodër fton 
besimtarët dhe qytetarët e interesuar në 
ceremoninë protokollare të përurimit të 
xhamisë së Plumbit, që zhvillohet ditën 
e enjte, më 8 maj 2025, duke nisur nga 
ora 12.30.

Ditën e martë, më 6 maj 2025, 
Myftiu i Shkodrës, Imam 
Muhamed B. Sytari, priti në 

një takim të përzemërt homologun e tij, 
yavus Selim karabayir, Myfti i Bursës në 
Republikën e Turkijes.

gjatë kësaj vizite, Myftiu i Bursës 
shoqërohej edhe nga i nderuari, z. Rafet 
Bilaç dhe delegacioni shoqërues.

Takimi i përzemërt solli edhe një herë 
në vëmendje lidhjet e vjetra shekullore 
historike, që Shkodra ka me qytetin e 
Bursës dhe Turkijen në përgjithësi.

Myftiu Sytari i uroi 
mirëseardhjen Myftiut 
karabayir në Shkodër, duke 
theksuar se vizitë është 
vazhdimësi e urave të 
komunikimit dhe lidhjeve të 
mira në mesin tonë.

Nga ana e tij, Myftiu i 
Bursës shprehu kënaqësinë e 
tij të madhe për këtë vizitë të 
parë në Shqipëri dhe Shkodër, 

ku theksoi se është i mahnitur nga natyra 
e bukur, nga mikpritja e njerëzve dhe 
atmosfera e ngrohtë shpirtërore, që 
shijohet në Shkodër.

Takimi vazhdoi me biseda të ngrohta 
vëllazërore, ku u diskutua rreth temave 
me interes të përbashkët.

Me rastin e kësaj vizite, Myftiu i 
Bursës ftoi Myftiun e Shkodrës për një 
vizitë vëllazërore në Myftininë e Bursës 
në një moment të përshtatshëm.

ViZitorë

MyftIu I ShkoDRËS PRItI NË vIzItË AtASheuN tuRk PËR ÇËShtjet fetARe

Ditën e enjte, më 8 maj 2025, 
Myftiu i Shkodrës, Imam 
Muhamed B. Sytari priti në 

një takim kortezie Atasheun për Çështjet 
fetare pranë Ambasadës së Republikës 
së Turkijes në Tiranë, z. Adem gerlegiz.

gjatë këtij takimi Myftiu Sytari i uroi 
mirëseardhjen Atasheut turk në Shkodër 
dhe e falënderoi atë për bashkëpunimet 
e ndryshme ndër vite, që janë bërë shkak 
për gjallërimin e jetës fetare islame në 
qytetin e Shkodrës.

Myftiu i Shkodrës theksoi, se 
bashkëpunimet tona duhet të forcohen 
dhe të rriten dita-ditës në vazhdën 
e historisë sonë të përbashkët dhe 
kontributeve të përhershme ndër shekuj.

Myftiu u ndal veçanërisht te 
ceremonia protokollare e përurimit të 
xhamisë së Plumbit, që zhvillohet ditën 
e sotme, ku shprehu falënderimet më të 
përzemërta dhe të thella për shtetin turk 
dhe Presidentin e tij, ShTz. Rexhep Tajip 
Erdogan.

Njëkohësisht theksoi, se kjo është 
dëshmi e gjallë e vëllazërisë shekullore 
ndërmjet dy popujve dhe se xhamia e 
Plumbit siç ka qenë simbol i rimëkëmbjes 

fetare në qytetin e Shkodrës dhe në 
mbarë Shqipërinë do të vazhdojë të 
ketë këtë pozitë, dhe nga ky moment 
do të jetë një qendër e shtuar kulturës 
dhe traditës islame edhe për vizitorët e 
shumtë, që vinë në vendin tonë.

Nga ana e tij, Atasheu Adem 
gerlegiz shprehu falënderimet e tij 
për mikpritjen e Myftiut dhe theksoi se 
bashkëpunimet tona do të vazhdojnë në 

fusha të ndryshme, si atë të botimeve, 
aktiviteteve të përbashkëta, sidomos në 
ngjarjet e shënuara fetare, vizitave, etj.

Me rastin e kësaj vizite, Atasheu turk 
solli edhe një kontingjent librash fetarë, 
që i shërbejnë kurseve të ndryshme 
fetare, që Myftinia Shkodër ka në xhamitë 
e shumta të saj.

Takimi vijoi me biseda të ndryshme 
me interes të përbashkët.

Në Prishtinë, ditën e diel, më 
11 maj 2025 me një ceremoni 
përmbyllëse, përfunduan garat 

Ndërkombëtare të kur’anit famëlartë.
kjo ceremoni u përmbyll me ndarjen 

e çmimeve për të gjitha kategoritë 
pjesëmarrëse.

Në këtë ngjarje, kryetari i Bashkësisë 
Islame të kosovës, Myftiu Naim ef. 
Tërnava, shprehu mirënjohjen e thellë 
për bashkëpunimin me Ministrinë për 
Çështje fetare të Arabisë Saudite, duke 
e vlerësuar lart çdo aspekt të organizimit 
të kësaj ngjarjeje.

këtë ceremoni solemne e nderoi 
me pjesëmarrjen e tij edhe imami i 
Qabesë, Shejkh Dr. Bender Belila, i cili 
iu drejtua të pranishmëve me një fjalim 
përshëndetës.

Në fund të ceremonisë u ndanë çmimet 
për tri vendet e para në pesë kategoritë 
pjesëmarrëse, për të dy gjinitë.

Shtatë nxënëse të mejtepeve fetare 
pranë xhamive të Shkodrës që ishin 

nën kujdesin e dy mësuesve Emine 
Alushi (Nasufi) dhe Ardit ulqinaku, 
disa prej të cilave janë edhe nxënëse të 
Medresesë “Haxhi Sheh Shamia”, dega 
e vajzave, dhe që ishin pjesë e grupit 
finalist të përzgjedhur nga komuniteti 
Mysliman i Shqipërisë, fituan dy çmime 
në kategorinë e leximit të kur’anit 
famëlartë.

NxËNËSe NgA ShkoDRA fItojNË ÇMIMe  
NË koNkuRSIN NDËRkoMBËtAR tË kuR’ANIt fAMËLARtË

Halime zaja u vlerësua me çmimin 
e dytë, ndërsa Merjem ulqinaku me 
çmimin e tretë.

ceremonia e konkursit e kur’anit 
Ndërkombëtar që u zhvillua nga data 
8-11 maj 2025 e u përmbyll me një 
recitim të bukur të ajeteve të kur’anit 
famëlartë nga Imami i Qabesë, Shejkh 
Dr. Bender Belila.

haxhi 1446/2025

MyftIu SytARI: “hAxhI, MuNDËSI ReALe e NDRyShIMIt RRËNjËSoR tË jetËS!”

Paraditen e së hënës, më 26 
maj 2025, Myftinia Shkodër 
nisi trajnimin e haxhilerëve 

shkodranë të këtij viti. 
Aktiviteti që nisi në xhaminë e 

Parrucës, u përqendrua te ligjërata e 
Myftiut të Shkodrës, Imam Muhamed B. 
Sytari, i cili hodhi dritë mbi veçoritë e 
Haxhit, si adhurim i veçantë në mesin e 
adhurimeve dhe pesë shtyllave të fesë 
islame.

Në mesazhet e ligjëratës së tij, Myftiu 
iu drejtua besimtarëve të pranishëm me 
fjalë zemre, ku ndër të tjera theksoi, 
se kryerja e Haxhit është mundësi për 
ndryshimin e jetës. 

"Nga dita kur muslimani vendos 

të ndërmarrë këtë udhëtim të 
jashtëzakonshëm jete, ai në të vërtetë 
lidh një marrëveshje nderi me zotin e 
gjithësisë për t’u përkushtuar në rrugën e 

Tij nga momenti, që del nga shtëpia drejt 
Haxhit dhe detyrimisht, pas kthimit nga 
vendet e shenjta." - tha Myftiu

u theksua, se një njeri, i cili kryen me 
përkushtim adhurimin e Haxhit është një 
njeri ndryshe, i mbushur me bekim dhe 
mirësi, i falur nga zoti i gjithësisë dhe i 
rrethuar nga mëshira e Tij.

Myftiu theksoi, se haxhiu është garanci 
në shoqërinë e tij dhe burim mirësie për 
këdo me të cilin është në kontakt.

Në seancën e dytë të ditës së sotme, 
haxhilerët u prezantuan me murshidët 
e tyre të këtij viti, imamët e nderuar, H. 
Altin Nikshiqi dhe H. ylber Rupa, të cilët 
do të jenë shoqëruesit dhe shërbyesit e 
tyre në këtë udhëtim të paharruar.

Pasditen e së hënës, më 26 maj 2025, 
në kuadër të javës së trajnimit të 
haxhilerëve shkodranë, Myftinia 

Shkodër organizoi një takim të posaçëm për 
motrat haxhilere të këtij viti.

Ligjëruese në këtë trajnim ishte vaizja 
ferzet Ndoja, e cila shpjegoi me imtësi 
rregullat e Haxhit për motrat muslimane.

Në ligjëratën e saj, teologia e nderuar u 
ndal tek obligimet e Haxhit dhe rregullat e 
ndryshme që duhet të kihen parasysh nga 
motrat haxhilere gjatë ritualeve të Haxhit.

Nëpërmjet shembujve konkretë dhe 
argumentimeve të shumta u sqaruan 
dispozitat juridike të ritualeve të ndryshme 

tRAjNIM I PoSAÇËM PËR MotRAt hAxhILeRe

përbërëse të Haxhit.

Poashtu, motrat patën mundësi të 
drejtonin pyetje të ndryshme për paqartësitë 
e tyre, si dhe u diskutua rreth rregullave të 
posaçme, që lidhen me saktësinë e riteve 
gjatë ditëve të Haxhit.

Trajnimi i haxhilerëve vijon me ligjëratat 
e ditës së martë dhe ditës së mërkurë, me 27 
dhe 28 maj 2025.

haxhi 1446/2025

vIjoN tRAjNIMI I hAxhILeRËve ShkoDRANË PËR vItIN 1446/2025

PËRfuNDoN tRAjNIMI I hAxhILeRËve ShkoDRANË 
PËR hAxhIN e vItIt 1446/2025

Ditën e martë, më 27 maj 2025, 
ashtu sikurse edhe ishte 
lajmëruar nga Myftinia Shkodër 

vijoi trajnimi i haxhilerëve shkodranë të 
vitit 1446/2025.

Në xhaminë e Parrucës, ku edhe 
po zhvillohen seancat dhe takimet me 
haxhilerët e këtij viti, imami i nderuar, H. 
Ardit Hoxha shpjegoi për haxhilerët e këtij 
viti rregullat bazë të Haxhit.

Nëpërmjet klasifikimit të çështjeve të 
shumta, që përbëjnë adhurimin e Haxhit, 

hoxha i nderuar hodhi dritë mbi dispozitat 
sheriatike të Haxhit në përgjithësi dhe u ndal 
te çdo etapë e tij, duke nisur nga momenti i 
mbërritjes në Xhedah me ihramin e veshur dhe 
nijetin e umres së mbërritjes, pastaj qëndrimin 
në Mekë deri në ditën e tervijes dhe përgatitjen 
për nijetin e Haxhit dhe veshjen e ihramit të tij, 
pastaj shkuarjen në Mina dhe transferimi prej 
aty në Arafat, në atë që konsiderohet si dita 
kryesore e këtij adhurimi të mrekullueshëm.

Ditën e mërkurë, më 28 maj 
2025, ashtu sikurse edhe 
ishte lajmëruar më parë nga 

Myftinia Shkodër, trajnimi i haxhilerëve 
shkodranë të vitit 1446/2025 vijoi me 
ditën e fundit të këtij programi.

Në xhaminë e Parrucës, ku edhe 
u zhvilluan seancat dhe takimet me 
haxhilerët e këtij viti, teologu Lavdrim 
Hamja dhe teologu Ervil kuçi vijuan me 
programin e ditës së fundit të trajnimit 
për haxhilerët e këtij viti.

fillimisht teologu Lavdrim Hamja foli 
shkurtimisht për pozitën dhe emocionet 
që ka vizita e xhamisë së Pejgamberit 
(a.s), e cila edhe pse nuk është pjesë e 

riteve të mirëfillta të Haxhit, si adhurim, 
porse vizitohet, para ose pas riteve të 
Haxhit, nga të gjithë haxhilerët e botës, si 
pjesa më e veçantë e udhëtimit të Haxhit. 
Pastaj, teologu Hamja kishte përgatitur 
një insert disa minutash rreth historisë 
së xhamisë së Pejgamberit (a.s), që e 
shfaqi për haxhilerët e pranishëm.

Pastaj, teologu Ervil kuçi foli në 
mënyrë të detajuar rreth disa shembujve 
teorik dhe praktik, që haxhilerët ndeshen 
me to gjatë qëndrimit të tyre në Haxh.

Teologu kuçi vuri theksin, te rëndësia 
që ka nijeti i pastër, sjellja e bukur, 
morali i lartë, durimi, shfrytëzimi i 
kohës, lutja dhe të kuptuarit e thellë të 

gjatë këtij trajnimi haxhilerët patën 
mundësi të drejtonin pyetje të ndryshme 
për paqartësitë e tyre në lidhje me detajet 
e shumta të Haxhit.

Trajnimi i haxhilerëve vijon edhe 
ditën e mërkurë, me datë 28 maj 2025, 
ku teologu Lavdrim Hamja dhe teologu 
Ervil kuçi do t’i drejtohen haxhilerëve me 
njohuri të reja dhe mësime me vlerë në 
dobi të udhëtimit të tyre.

të gjitha riteve, që kryhen gjatë Haxhit. 
Përmes shembujve praktik, nga kryerja 
e Haxhit në vitet e kaluara, krijoi një 
atmosferë të reale, se si haxhilerët duhet 
ta kalojnë kohën e tyre, ndërkohë që janë 
duke qëndruar në vendet e shenjta, për 
kryerjen e obligimit madhështor islam, 
Haxhin.

Në fund, u bë edhe shpërndarja edhe 
vizave për cilin haxhi dhe ihramet për 
haxhilerët.

Trajnimi i haxhilerëve shkodranë 
tashmë është kthyer në një traditë, të 
cilën Myftinia Shkodër e realizon çdo 
vit me haxhilerët e saj, përpara nisjes 
së tyre për në vendet e shenjta.

kroNikë

tAkIM PuNe PËR zhvILLIMIN e vAkËfIt tË PARRuCËSParaditen e së mërkurës, më 21 
maj 2025, Myftiu i Shkodrës, 
Imam Muhamed B. Sytari priti 

arkitektin, z. Jurtin Hajro, i ngarkuar për 
zhvillimin e projektit të rehabilitimit të 
zonës zdralej, që përfshin edhe pjesën 
e xhamisë së Parrucës.

Në këtë takim merrte pjesë edhe ish 
nënkryetari i Bashkisë Shkodër, z. Onid 
Bejleri, përgjegjës për ndjekjen e këtij 
projekti që në ditët e para të tij.

Në këtë takim pune, Myftiu i 
Shkodrës, Imam Muhamed B. Sytari, vuri 
theksin te disa kërkesa dhe propozime 
të Myftinisë Shkodër në funksion të 
zhvillimit të vakëfit të saj të shenjtë. 
Myftiu vuri theksin te rëndësia që kanë 
vakëfet për komunitetin Mysliman të 

Shqipërisë dhe lobimin e 
kahershëm të Myftinisë Shkodër 
për zhvillimin e vakëfeve të 
ndryshme në territorin e saj.

Myftiu u ndal te vakëfi 
i xhamisë së Parrucës ku 
shprehu disa mendime 
konkrete, mbështetur edhe në 
ruajtjen e traditë së vjetër dhe 
shfrytëzimin e vakëfit për të 
mirën e xhamisë dhe Myftinisë 
Shkodër. Myftiu theksoi se 
është e domosdoshme, që 

Paraditen e së mërkurës, më 21 maj 2025, 
Myftiu i Shkodrës, Imam Muhamed B. 
Sytari, i shoqëruar nga administratori i 

Myftinisë Shkodër, z. Saimir Dritareti dhe menaxherët 
e zyrës së vakëfit, z. Blendi Alushi dhe z. Syrgen cani, 
zhvilloi një inspektim në terren për të parë nga afër 
punimet që po vijojnë në kantierin e ri të xhamisë 
së Tophanës.

gjatë këtij inspektimi Myftiu, ndoqi nga afër 
punimet, sikurse dhe mendimet e tij… uroi punë 

MyftIu INSPektoI PuNIMet NË kANtIeRIN e xhAMISË SË Re tË toPhANËS

të mbarë brigadës së angazhuar për 
realizimin e e këtij projekti, puna për 
të cilin vijon me ritme normale.

Projekti i ri për xhaminë e Tophanës 
është bashkëpunim i Myftinisë Shkodër 
me “Qatar charity” dhe pritet që të 
përfundojë sipas limiteve kohore të 
paracaktuara.

zhvillimi i vakëfit të xhamisë së 
Parrucës të konkretizohet edhe me 
gjurmë reale, që lidhin të sotmen 
me të shkuarën dhe dëshirën e mirë 
për ruajtjen e identitetit të vakëfit.

Myftinia Shkodër shpreson 
që kërkesat e saj legjitime për 
shfrytëzimin e vakëfit të saj të 
gjejnë miratimin e duhur, në mënyrë 
që edhe zona përreth xhamisë së 
Parrucës të marrë një pamje tjetër 
në shërbim të komunitetit dhe 
zhvillimit të qytetit.

takiMe

Dr. Mustafa Mahmud 
(1921 - 2009)

“
O biri im, a e di se çfarë 

është humbja?
Humbja, o biri im, 

është të jetosh me iluzionet e 
lavdërimit që të bëjnë njerëzit 
dhe mashtrimit të perdes së 
bukur, që Allahu ka bërë për ty;

Humbja, o biri im, është 
të të përmendin në tokë, 
ndërkohë që banorët e qiellit 
nuk të njohin;

Humbja, o biri im, është të 
kesh mësuar ajetin: "Rrobat 
tuaja pastroji", e të harrosh 
ajetin: "Adhurimin e çdokujt 
tjetër, përveç Allahut, braktise" 
- (kur'ani, el-Mudethir: 4-5)

O biri im, humbja është 
të punosh larg rrugës së 
vërtetë, ndërkohë që ne na 
ka mbërritur, se disa njerëz 
kanë punuar vepra, pas së 
cilave kanë shpresuar mirësi 
të madhe, por ata janë hutuar 
nga rruga e Allahut dhe të 
Dërguarit të Tij, e kjo ka qenë 
dëshpërim dhe humbje për ta: 
"Dhe iu drejtuam asaj, së cilës 
kanë punuar prej veprave, dhe 
e bëmë pluhur të shpërndarë! 
- (kur'ani, el-Furkan: 23)

Paraditen e së mërkurës, më 21 
maj 2025, Myftiu i Shkodrës, 
Imam Muhamed B. Sytari, priti 

në një takim pune grupin organizator për 
restaurimin dhe transformimin e xhamisë 
së fshatit zues.

ky takim zhvillohet në kuadër të 
interesimit dhe përpjekjes, që Myftinia 
Shkodër po bën për restaurimin e disa 
xhamive të ndërtuara pas viteve ’90 
dhe të cilat kanë nevojë urgjente për 
restaurim, rindërtim a ndërhyrje të 

DRejt ReStAuRIMIt xhAMIA e fShAtIt zueS

menjëhershme.
gjatë këtij takimi pune u bë një 

analizë e projektit dhe e detajeve të 
hollësishme të tij, që shërbejnë më së 
miri për transformimin e xhamisë së 
fshatit zues dhe rikonstruksionin e kësaj 
xhamie sa më shpejt.

Myftiu falënderoi të gjithë vëllezërit 
e angazhuar në këtë drejtim, donatorët, 
arkitektin dhe zyrën e vakëfeve pranë 
Myftinisë Shkodër për përpjekjen dhe 
punën e palodhshme.

Ditën e mërkurë, më 21 maj 
2025, Myftiu i Shkodrës, 
Imam Muhamed B. Sytari, 

zhvilloi një takim pune në ambientet 
e Shoqatës “Istanbul”, ku u prit nga 
kryetari i saj, z. Ridvan Seferaj.

gjatë takimit të përzemërt, Myftiu 
dhe kryetari i Shoqatës “Istanbul” 
diskutuan rreth projekteve të 
përbashkëta, bashkëpunimit të 
kahershëm që Myftinia Shkodër ka me 
Shoqatën “Istanbul” dhe vazhdimin e 
këtij bashkëpunimi në të ardhmen.

Në këtë takim u vu theksi te 
domosdoshmëria e rr itjes së 
bashkëpunimeve për ruajtjen e 
ekuilibrave të aktivitetit të larmishëm, 
që Myftinia Shkodër dhe Shoqata 
“Istanbul” kanë në qytetin e Shkodrës, 
sikurse u theksua rëndësia, që kanë 
takimet e shpeshta në mesin e drejtuesve 
dhe institucioneve të ndryshme islame 
në vend, për mirëfunksionimin e jetës 
fetare dhe gjallërimin e saj me aktivitete 
të larmishme.

MyftIu I ShkoDRËS vIzItoI ShoqAtËN “IStANBuL”

ViZitorë

MyftIu I ShkoDRËS PRItI NË NjË tAkIM tË PËRzeMËRt 
IMAMIN e qeNDRËS ISLAMe ShqIPtARe NË ShtutgARt tË gjeRMANISË

xhAMIA “eBu BekËR” MBuShet Me eMoCIoNet e hAxhILeRËve tË ShkoDRËS

VakëF

INSPektoheN PuNIMet te qeNDRA e Re kuLtuRoRe ISLAMe NË MjeDË

Paraditen e së enjtes, më 22 maj 
2025, Myftiu i Shkodrës, Imam 
Muhamed B. Sytari, i shoqëruar 

nga drejtori i fondacionit “Mirësia”, z. 
korab kaja, zhvilloi një inspektim në 
terren për të parë nga afër punimet që 
po zhvillohen në kantierin e ri të Qendrës 
kulturore Islame në fshatin Mjedë, 
Bashkia vau Dejës.

Punimet për qendrën e re kulturore 
islame në Mjedë nisën me datë 5 shkurt 
2025, pas ceremonisë simbolike të 
gurëthemelit, ku morën pjesë këshilltari 
i Përgjithshëm i Shoqatës Botërore 

“Rahmeh”, z. Halid El-Mul-la dhe 
donatorë bamirës nga kuvajti. këto 
punime po vijojnë me ritme normale.

kjo Qendër do të gjallërojë edhe 
më shumë aktivitetin fetar, kulturor 
dhe social në Bashkinë vau Dejës. 
Nëpërmjet ndërtimit të këtyre 
qendrave kulturore dhe sociale 
Myftinia Shkodër synon të rrisë 
aktivitetin e rinisë dhe besimtarëve 

në përgjithësi duke përcjellë nëpërmjet 
tyre mesazhet e besimit, harmonisë dhe 
vëllazërisë në mesin e njerëzve.

Bashkëpunimet e Myftinisë Shkodër 
me fondacionin “Mirësia” janë të 
kahershme dhe falë tij janë ndërtuar me 
dhjetëra xhami dhe qendra kulturore, 
sikurse janë realizuar edhe projekte të 
shumta në ndihmë të qytetarëve të zonës 
Shkodër.

Paraditen se enjtes, më 22 maj 
2025, Myftiu i Shkodrës, Imam 
Muhamed B. Sytari, i shoqëruar 

nga drejtori i fondacionit “Mirësia”, 
z. korab kaja, zhvilluan një inspektim 
për të parë nga afër punimet që po 
realizohen për përfundimin e Qendrës të 
re kulturore Sociale të xhamisë së fshatit 
Bardhaj, Njësia Administrative Rrethina.

Qendra e re kulturore e këtij fshati 
pritet të japë një gjallërim aktivitetit 
fetar, edukativ dhe arsimor të këtij fshati, 
banorët e të cilit janë lidhur me xhaminë 
dhe ku rinia është frekuentuese e rregullt 
e aktivitetit të xhamisë.

Prej vitesh Myftinia Shkodër në 
bashkëpunim me shoqata dhe fondacione 
të ndryshme islame po bën të mundur 
ngritjen e qendrave kulturore dhe 
sociale pranë xhamive dhe në vakëfet e 
ndryshme të Shkodrës.

Myftinia Shkodër shpreh falënderimet 
e saj për kontributin e madh që 
fondacioni “Mirësia” ka dhënë dhe 
vazhdon të japë në drejtim të ngritjes 
dhe rehabilitimit të infrastrukturës fetare 
në qytetin e Shkodrës.

DRejt PËRfuNDIMIt qeNDRA kuLtuRoRe SoCIALe  
e xhAMISË SË fShAtIt BARDhAj

Paraditen e së xhumasë, më 
datë 23 maj 2025, Myftiu i 
Shkodrës, Imam Muhamed B. 

Sytari, priti në një takim të përzemërt të 
nderuarin H. Rexhep ef. Sulejmani, imam 
i Qendrës Islame Shqiptare në Shtutgart 
të gjermanisë.

gjatë takimin të përzemërt, Myftiu 
Sytari shprehu falënderimet e tij për 
këtë vizitë bujare të imamit të nderuar, 
H. Rexhep ef. Sulejmani, së bashku me 
një grup studentesh universitare, që 
po zhvillojnë një vizitë disa ditore në 
Shqipëri dhe që sot në këtë ditë të begatë 
të xhumasë përzgjodhën Shkodrën si 
stacion kryesor të kësaj vizite.

Myftiu falënderoi kontributin 
e imamit të nderuar, H. Rexhep ef. 
Sulejmani në Shtutgart të gjermanisë, 
sikurse falënderoi atë, që në vitet e 
para të rimëkëmbjes së thirrjes islame 
në Shqipëri ishte në mesin e imamëve 
dhe teologëve, të cilët erdhën në vendin 
tonë për të dhënë kontributin e tyre në 
ringjalljen e mësimeve të besimit dhe 

fesë islame, ku kontributin më të madh 
e dha në qytetin e Beratit.

Nga ana e tij, imami i Qendrës Islame 
Shqiptare në Shtutgart, H. Rexhep ef. 
Sulejmani, shprehu kënaqësinë e tij 
të madhe për këtë vizitë në qytetin e 
Shkodrës, sikurse falënderoi Myftiun 
Sytari për ftesën bujare, që në ditën e 
sotme të ligjërojë nga minberi i xhamisë 
së Parrucës dhe të japë mesazhet e tij 
për besimtarët e Shkodrës.

Takimi i përzemërt vijoi me biseda 
vëllazërore me interes të përbashkët.

Pas vizitës në Myftininë e Shkodrës, 
i nderuari H. Rexhep ef. Sulejmani 
mbajti hytben e xhumasë në xhaminë e 
Parrucës dhe pastaj në shoqëri të Myftiut 
të Shkodrës, Imam Muhamed B. Sytari 
dhe drejtorit të fondacionit “Mirësia”, z. 
korab kaja, vizitoi edhe kompleksin më 
të ri islam të Shkodrës, atë të xhamisë 
së Plumbit.

Pasditen e së shtunës, më 24 maj 
2025, Myftinia Shkodër e nisi 
javën e aktiviteteve kushtuar 

haxhilerëve shkodranë të vitit 144/2025.
Nga xhamia “Ebu Bekër”, që ishte 

përzgjedhur si stacioni i parë i këtij vargu 
aktivitetesh, u dhanë mesazhe me vlerë, 
këshilla të shoqëruara me emocione të 
mëdha dhe mësime të dobishme për 
haxhilerët e këtij viti.

I ftuar i veçantë i kësaj tribune fetare 
ishte Myftiu i Tiranës, Imam Bilal Teqja.

Pas fjalës së mbajtur nga Myftiu i 
Shkodrës, Imam Muhamed B. Sytari, i cili 
iu drejtua haxhilerëve me disa këshilla 
dhe mesazhe të mbushura me emocione, 
që nuk fshiheshin, fjala i kaloi Myftiut të 
Tiranës, i cili dha disa mesazhe me vlerë 
për haxhilerët shkodranë të këtij viti.

Në fjalën e tij, Myftiu i Tiranës vuri 
theksin te madhështia e Haxhit dhe 
historia shekullore e këtij adhurimi, që 
lidhet me emrin e madh të Hz. Ibrahimit 
(a.s) dhe porosinë hyjnore për t’i ftuar 
besimtarët për kryerjen e Haxhit vit pas 
viti.

Nëpërmjet shembujve të shumtë 

nga kur’ani famëlartë, hadithet e 
Pejgamberit (a.s) dhe ngjarjet e 
ndryshme nga historia islame, Myftiu i 
nderuar i Tiranës mbushi atmosferën me 
emocione të shumta, që reflektuan edhe 
te haxhilerët e pranishëm.

Me lutjet e përzemërta nga të 
pranishmit, ky aktivitet u mbyll me 
shpresën e ritakimit ditën e hënë, më 
26 maj 2025, në xhaminë e Parrucës, 
ku do të nisin edhe seancat e trajnimit 
teorik dhe pyetje-përgjigje të ndryshme 
me haxhilerët shkodranë të këtij viti, që 

e kalojnë numrin e njëqind besimtarëve.
Në fund të aktivitetit, teologu Arben 

Halluni falënderoi dy Myftilerët për 
këshillat dhe mesazhet e tyre, sikurse 
lexoi përpara të pranishmëve programin 
javor, që Myftinia Shkodër ka përgatitur 
për haxhilerët e këtij viti.

Myftinia Shkodër falënderon 
përzemërsisht Myftiun e nderuar të 
Tiranës, Imam Bilal Teqja për përgjigjen 
e ftesës dhe lutet me zemër, që kjo javë e 
mbarë e trajnimit të haxhilerëve të ketë 
mbarësinë dhe bekimet e Allahut (xh.sh).

kroNikë

kËShILLI I MyftINISË ShkoDËR DISkutoN MBI zhvILLIMIN e vAkËfeve

kroNikë

ekSkuRSIoNe Dhe vePRIMtARI ARgËtueSe  
Me NxËNËSIt e MejtePeve tË "Dy vAjzAt", DRAÇIN Dhe MuRIqAN

Pasditën e së dielës, më 25 maj 2025, 
në mbledhjen e radhës së tij, këshilli 
i Myftinisë Shkodër, diskutoi rreth 
projekteve të larmishme, që lidhen me 
zhvillimin e vakëfit në Shkodër.

Në raportin e tij, Myftiu i Shkodrës, 
Imam Muhamed B. Sytari, hodhi dritë 
mbi projektet aktuale që po zhvillohen, 
si: xhamia e re e Tophanës, Qendra e re 
Islame në Mjedë, Qendra e re Islame në 
Bardhaj, sikurse dha shpjegimet e tij për 
programin e 3 muajve të parë të Xhamisë 
së Plumbit, nga momenti i hytbes së 
parë, pas përurimit, që do të mbahet 
më 30 maj 2025.

Në veçanti, Myftiu u ndal tek 
propozimet dhe kërkesat e Myftinisë 
Shkodër drejtuar Bashkisë Shkodër, në 
lidhje me sistemimin dhe shfrytëzimin e 
vakëfit të xhamisë së Parrucës, tashmë 
që edhe Qendra e Tatim-Taksave i kalon 
në pronësi Myftinisë Shkodër, duke u 
kthyer në seli të saj.

Myftiu tha se, në lidhje me sistemimin 
e oborrit të xhamisë së Parrucës, është 
në marrë në konsideratë modeli i vakëfit 
të xhamisë së Pejgamberit (a.s) në 
Medinën e Ndriçuar dhe trashëgimia e 
vjetër e xhamisë së Parrucës, duke bërë 
një ndërlidhje ndërmjet tradicionales 
dhe bashkëkohores islame.

u diskutua edhe rreth projektit të 
zhvillimit të zonës zdralej, ku Myftinia 
Shkodër është pronare e një vakëfi të 
madh, si dhe kërkesat e institucionit në 
lidhje me këtë proces.

Myftiu u ndal edhe te kalvari i 
pengesave që mbajnë peng lirimin e 
vakëfit të Rusit, për të cilin tha se, ka një 
projekt që pret zbatimin, nga momenti 
që vakfi i zaptuar do të lirohet.

këtu, përmendi premtimet e 
pambajtura të Bashkisë Shkodër, 
sidomos në 15 vitet e fundit.

Poashtu, lajmëroi edhe për disa 
projekte të tjera, që pritet të nisin, në 

shërbim të shfrytëzimit të vakfit, në qytet 
e fshat.

 Një pikë e veçantë e këtij takimi ishte 
edhe dosja e Haxhit 1446, ku menaxheri, 
z. Blendi Alushi, raportoi mbi ecurinë 
e procesit të regjistrimit dhe detajet e 
programit të trajnimit të haxhilerëve, 
deri në përcjelljen e tyre.

këshilltarët dhanë mendimet e tyre, 
ku vlerësuan arritjet e deritanishme 
të Myftinisë Shkodër dhe vullnetin e 
palëkundur për të mbështetur kërkesat 
legjitime të saj në drejtim të shfrytëzimit 
të vakëfeve dhe gjallërimit të tyre.

Në fundjavën e datave 24–25 maj 
2025, sektori i arsimit, pranë Myftinisë 
Shkodër zhvilloj disa ekskursione dhe 
veprimtari edukative e argëtuese me 
pjesëmarrjen e fëmijëve të mejtepeve/
kurseve fetare të xhamive “Dy vajzat” 
dhe Draçin në Tiranë, si dhe të nxënësve 
të mejtepit të xhamisë së Muriqanit, në 
një udhëtim drejt qytetit historik të 
Prizrenit.

fëmijët e mejtepeve të xhamive 
“Dy vajzat” dhe Draçin, nën kujdesin 
e mësueses znj. Emine Alushi (Nasufi) 
shprehën dëshirën për të vizituar 
Xhaminë e Namazgjasë në Tiranë dhe 
për të kaluar momente çlodhëse pranë 
liqenit të Paskuqanit. Atmosfera ishte 
e ngrohtë, e mbushur me buzëqeshje, 
lojëra dhe energji pozitive nga fëmijët.

gjatë qëndrimit në natyrë, u ofruan 
edhe qerasje të ndryshme për fëmijët, 

duke shtuar edhe më shumë gëzim në 
mesin e tyre.

Në liqenin e Paskuqanit u organizuan 
edhe lojëra argëtuese dhe aktivitete 
grupore që forcuan lidhjet mes fëmijëve 
dhe krijuan kujtime të bukura për të 
gjithë pjesëmarrësit.

Një tjetër grup i nxënësve të mejtepit 
të xhamisë së Muriqanit, nën kujdesin e 
mësuesit dhe imamit z. Ajet Suka zhvilloi 
një ekskursion edukativ në qytetin e 
Prizrenit, ku vizituan vende historike, 
xhami karakteristike osmane, etj, duke e 
bërë këtë udhëtim me vlera të dobishme.

30 maj 2025. 

Një ditë e shënuar për krejt 
bashkësinë islame të 
Shkodrës, por jo vetëm. 

Xhamia e Plumbit pas disa kohësh e 
mbyllur për shkak të restaurimit dhe 
rimëkëmbjes totale hapi sot dyert për 
faljen e namazit të xhumasë së parë pas 
përurimit të saj, më 8 maj 2025.

Besimtarë të shumtë e tejmbushën 
sallën e faljes së xhamisë së Plumbit dhe 
ambientet e saj të jashtme duke e kthyer 
këtë ditë në një dëshmi gëzimi dhe një 
moment të paharruar për të gjithë të 
pranishmit.

Besimtarë të ardhur nga vende të 
ndryshme të botës, si zvicra, gjermania, 
kosova, Bosnja, Mali i zi, por edhe nga 
shumë qytetet të Shqipërisë u bënë 
dëshmitarë të këtij gëzimi të madh, si 
të ishte një ditë Bajrami për zemrat e 
krejt besimtarëve.

Në hytben e parë të kësaj xhumaje, 
Myftiu i Shkodrës, Imam Muhamed B. 
Sytari falënderoi të gjithë ata, që janë 
përkushtuar për këtë punë të madhe, 
sikurse u ktheu me vëmendjen e 
besimtarëve tek viti 1775, kur në Shkodër 
ndërroi jetë Mehmet Pashë Plaku, 
themeluesi i Pashallëkut të Shkodrës. 
Myftiu theksoi se me emrin e këtij burri 
të madh është lidhur xhamia e Plumbit, 
të cilën e ndërtoi për të mbetur një vend 
adhurimi dhe një cak i palëkundur i 
tabanit besimor dhe qytetar të Shkodrës.

Myftiu falënderoi poashtu kontributin 
e paçmuar të Presidentit të Republikës 
së Turkijes, ShTz. Rexhep Tajjip Erdogan, 
të cilit iu referua në një histori plot 
emocion nga e kaluara e Sulltan Selim 
Javuz khanit, i cili ishte nisur për një 
ekspeditë për çlirimin e Misirit dhe gjatë 
rrugës kaloi me ushtrinë e tij pranë një 
kopshti me fruta të shumtë. u ndal dhe 

mendoi: Po sikur ushtarët e mi të kenë 
marrë ndonjë fryt pa leje dhe urdhëroi 
që të kontrollohen çantat e ushtarëve. 
u gëzua pa masë, kur agai i jeniçerëve 
e lajmëroi se çantat ishin të pastra dhe 
askush prej ushtarëve nuk kishte prekur 
asnjë fryt. Sulltani i lavdishëm iu drejtua 
Allahut me këto lutje: “zoti im, unë të 
falënderoj shumë, që ma bëre këtë 
mirësi të kem një ushtri me njerëz, që 
nuk e hanë haramin!” Pastaj iu drejtua 
agait të jeniçerëve: “Sikur ushtarët e mi 
të kishin marrë fryte pa leje, do ta kisha 
anuluar këtë ekspeditë ushtarake drejt 
Misirit, sepse ushtria që e ha haramin 
nuk mund të ketë sukses në çlirimin e 
tokave!”

Nga këtu, Myftiu i Shkodrës drejtoi 
një mesazh për qeverinë, për ministrat, 
për klasën politike, për të gjithë njerëzit, 
që kanë një përgjegjësi në jetën e tyre të 
kësaj bote dhe për krejt individët që të 
kenë frikë zotin në marrëdhëniet e tyre 
të përditshme dhe të distancohen nga 
haramet.

Ndër të tjera, Myftiu tha: “Një shoqëri, 
individët e së cilës përziejnë haramin me 
hallallin e përditshëm largojnë bekimet 
dhe mirësinë e zotit nga jeta e tyre!”

Myftiu çoi rahmete dhe u lut për 
shpirtrat e hoxhallarëve, myftilerëve, 
bamirësve dhe besimtarëve të shkuar, 
sikurse iu drejtua zotit të gjithësisë 
me një lutje të posaçme për Shkodrën, 
Shqipërinë dhe shqiptarë e besimtarë 
kudo që ndodhen.

Në shoqërinë e salavateve dhe 
ajeteve të ndryshme kur’anore, që 
vinin nga minarja e xhamisë së Plumbit, 
besimtarët u përshëndetën me njëri-
tjetrin, duke këmbyer urimet, lutjet 
dhe kënaqësinë e madhe të kësaj dite 
të paharruar.

MyftIu I ShkoDRËS MBAN hytBeN e xhuMANË SË PARË 
NË xhAMINË e ReStAuRuAR tË PLuMBIt

Në kohën, kur 
fitnet (trazirat) 

janë shtuar dhe 
mbajtësi i fesë është 
sikur, ai që mban 
gacën (zjarrin) në 
dorë; bëhet obligim 
për secilin prej nesh 
të ndihmojmë njerëzit 
të fetarizohen, e jo 
t'i largojmë ata nga 
feja.
Ne e dimë mirë, se 
ashpërsia largon, 
ndërkohë lehtësimi i 
ndihmon njerëzit të 
afrohen nga feja!

“

“

Dr. jusuf el-karadavi 
(1926 - 2022)

haxhi 1446/2025

103 hAxhILeRË NgA ShkoDRA  
NISeN DRejt veNDeve tË SheNjtA

Mbrëmjen e së xhumasë, më 30 
maj 2025, përpara xhamisë 
së Parrucës, 103 haxhilerë 

nga Shkodra u nisen drejt vendeve të 
shenjta. Besimtarë të shumtë, miq dhe 
familjarë kishin dalë për të përcjellë 
vëllezërit dhe motrat e tyre, të cilët i 
janë përgjigjur thirrjes hyjnore për të 
kryer këtë shtyllë kryesore të fesë islame.

Siç është bërë traditë e lashtë në 
Shkodër, qytetarë të shumtë, drejtues të 
Myftinisë Shkodër, imamllarë, familjarë, 
miq e dashamirë kishin dalë për të 
përcjellë haxhilerët e Shkodrës.

Në shoqërinë e tekbireve nga minaret 
e xhamisë së Parrucës, lotëve të gëzimit 
dhe emocioneve të shumta, haxhilerët 
u përshëndetën me të pranishmit për 
t’u nisur drejt aeroportit të Rinasit, prej 
ku do të fluturojnë direkt për Xhidah të 
Arabisë Saudite.

I pranishëm në përcjelljen e 
haxhilerëve të Shkodrës ishte edhe 
Myftiu i Shkodrës, Imam Muhamed B. 
Sytari, i cili dha edhe një mesazh për 
mediat e pranishme, ku ndër të tjera 
thekso: “Përcjellim sonte 103 haxhilerë 
nga Shkodra, të cilët nisen drejt vendeve 
të shenjta për të kryer adhurimin e 
Haxhit, që është një prej pesë shtyllave 
të fesë islame.

gjatë këtyre dy javëve të fundit kemi 
pasur takime intensive me haxhilerët 
tanë, kemi zhvilluar seanca trajnimi 
dhe kemi përjetuar emocione shumë të 
mëdha.

Patjetër që ky është një moment 
shumë i gëzueshëm për të gjithë ne, edhe 
për këta vëllezër dhe motra që shkojnë 
drejt vendeve të shenjta dhe për familjet 
e tyre, edhe besoj se ky është një bekim 
i madh për krejt Shkodrën, sepse këta 
shkojnë drejt vendeve të shenjta me 
ftesë hyjnore, këta shkojnë se i ka ftuar 
zoti! Për këtë ne ndjehemi krenarë dhe 
ndjehemi shumë mirë, sepse këtë vit 
kemi 103 haxhilerë që i janë përgjigjur 
ftesës hyjnore dhe patjetër që e mira dhe 
bekimi i kësaj ftese na vjen edhe ne në 
Shkodër.

Lutem me zemër, që të kenë një 
udhëtim shumë të mbarë, të kenë Haxh 
të pranuar dhe e mira e këtij adhurimi 
të kthehet në Shkodër me mirësi dhe 
bekime në qytetin tonë!”

MejtePi iM

MejtePI IM... xhAMIA PeRASh

Pak histori:
- Xhamia Perash, është një nga lagjet 

e vjetra të qytetit të Shkodrës. 
- Përbëhet prej rreth 500 familje. 

familjet më të njohura në Perash janë: 
Boriçi, Bushati, kopliku, Hoto, karakaçi, 
Dibra, Puka, Berdica, Hasani, etj.

- Xhamia e re e lagjes Perash është 
ndërtuar në vitin 1996 nga shoqata 
Istanbul. Pas këtij viti ka pasur disa 
herë rikonstruktime dhe zgjerim të 
ambienteve.

- Në këtë xhami nga viti 2002 deri 
më sot kanë shërbyer imam dhe mësues 
të mejtepeve: H. faik zaganjori, H. 

Bashkim Bajraktari, Ilir Lugji, mesuesja 
Drita zabora dhe imami aktual H. 
Adem Pizga së bashku me mësuesin e 
kur’anit, Hafiz Lismal Duka. 

- Numri i nxënësve që kanë 
frekuentuar rregullisht rreth 11 kurse 
të ndryshme fetare të mësim-besimit, 
të zhvilluar në xhami, në periudha të 
ndryshme nga viti 2002 -2025, është 
rreth 240 nxënës dhe nxënëse.

takimi me nxënësit:
Në vazhdën e vizitave dhe takimeve 

të sektorit të arsimit, pranë Myftinisë 
Shkodër me nxënësit e xhamive që 
frekuentojnë kurset-mejtepet e mësim-
besimit, drejtuesi i arsimit, teologu 

Arben Halluni, ditën e shtunë, më 3 maj 2025 
zhvilloi takimin e radhës me nxënësit e mejtepit/
kursit fetarë, kryesisht të mësimit dhe hifzit të 
kur’anit në xhaminë Perash.

Në fillim, teologu Halluni u mbajti një bisedë, 
duke u përqendruar në rëndësinë  dhe vlerën që 
ka organizimi i mejtepeve fetare pranë xhamive 
dhe për misionin që ato mbartin në përçimin te 
brezi i ri, mësimet e vërteta fetare, edukatën 
islame që duhet të ketë çdo besimtar dhe frymën 
e mirë paqësore që duhet të karakterizojë çdo 
individ në marrëdhëniet me të gjithë njerëzit 
dhe krijesat e zotit.

Më pas, drejtuesi arsimit evidentoi ecurinë 
mësimore të nxënësve, zbatimin e programit 
mësimor të Myftinisë Shkodër, pjesëmarrjen e 
tyre, procesin mësimor nga hafizi Lismal Duka.

Në fund të takimit u zhvilluan pyetje dhe 
përgjigje rreth hifzit të kur’anit të shenjtë që 
marrin fëmijët gjatë këtij procesi mësimor unik 
në Shkodër.

Haxhilerët 
dhe umraxhitë 
janë delegatët 

(miqtë)  
e Allahut,  
i ka ftuar  
dhe i janë 
përgjigjur,  
i janë lutur  
dhe ua ka 
dhënë!

“

“

I Dërguari i Allahut (a.s) 
ka thënë:

(Sahihul-xhami)

